
Annotatsiya: Ushbu tezisda mehmonxona biznesida xizmatlar sifati va 

samaradorligini boshqarish mexanizmlarini shakllantirish yo‘nalishlari ta’riflangan, 

davlat standartlariga faoliyat natijalarining mos kelishini ball tizimida baholash 

metodlari ishlab chiqilgan va ulardan amaliyotda foydalanish yo‘nalishlari tavsiya 

etilgan. 

Kalit so‘zlar: mehmonxona, turizm, mehmonxonalarni qurish, rekonstruksiya, 

xizmatlar ko‘rsatish, samaradorlik. 

 

KIRISH 

Mehmonxonalar va boshqa joylashtirish vositalari faoliyatini boshqarishni 

takomillashtirish, shu jumladan mehmonxona xizmatlari sifati va samaradorligini 

boshqarish tizimi ularga mos bo‘lgan boshqarish mexanizmlarini shakllantirish va ularni 

baholashni talab qiladi. Shu nuqtai nazardan, boshqarish mexanizmi boshqarish 

tizimining elementi bo‘lib, uning eng muhim instrumenti rolini bajaradi. 

Mehmonxonalarda kompleks xizmatlarning sifati va samaradorligini oshirish mehanizmi 

tushunchasi mexmonxonalarni boshqarish tizimida xizmatlarni boshqarish mehnatining 

tartibi, texnologiyalari, metodlari, ta’sir ko‘rsatish vositalari majmuasini bildiradi. Ta’sir 

ko‘rsatish metodlari va vositalari boshqarish faoliyatining instrumentlari yoki boshqacha 

aytganda boshqarish mehanizmlari sifatida ko‘rib chiqiladi. 

ASOSIY QISM 

Iqtisodchi olim D.K.Ismaevning yondashuviga ko‘ra [2] mehmonxona biznesida 

marketing boshqaruvi, mehmonxona xizmatlarida boshqaruv sifati mexanizmlarini 

shakllantirish va ularni baholash samaradorligini ilgari surgan. 

B.X.Turaevning fikricha [3] O‘zbekiston Respublikasining turistik potensialidan 

effektiv foydalanishda turistik oqimni faollik darajasi, mexmonxona ishi, 

raqobatbardoshlik, mijozlarga sifatli xizmat ko‘rsatish masalalari uyg‘unligi yuzasidan 

takliflar ishlab chiqilgan. 

Shu bilan birga Kim Ok Kyung [4] o‘z tadqiqotlarida mehmonxona xizmatlarida 

marketing boshqaruvi mexanizmlarini shakllantirish va ularni baholash hamda 

amaliyotda qo‘llashni tahlil qilgan. 

Boshqarish mexanizmlarini shakllantirishda xodimlarga ta’sir ko‘rsatishning zarur 

vositalarini tanlash vazifasi mehmonxona raxbariyati zimmasiga yuklatiladi. Bunda 

mehmonxonalarda xizmat ko‘rsatishda xodimlar tomonidan qo‘llaniladigan barcha 

metodlar xar doim u yoki boshqa maqsadga erishish, ishlarni bajarish, aniq vazifalarni 

hal etish vositasi sifatida ko‘rib chiqiladi. 

Boshqarish metodi xodimlarga ta’sir ko‘rsatish usuli sifatida ko‘rib chiqilganda, 

boshqarish mexanizmi aniq bir xo‘jalik va xizmat ko‘rsatish vaziyatida boshqarish 

vazifalarini hal etish maqsadlarida zarur ta’sir vositalarini qidirish va tanlashni talab 

qiladi. Mehmonxonalarda xizmat ko‘rsatish sifati va samaradorligini boshqarish 

metodlarini ishlab chiqishning quyidagi umumiy tartibini tavsiya etish mumkin:  

➢ mavjud vaziyat, sharoit va ob’ekt xususiyatlari to‘g‘risida axborot to‘p lash va 

ularni baholash; 

➢ xodimlar jamoasiga ta’sir ko‘rsatish maqsadlarini belgilash; 

➢ ayrim xodimlarning ishchanlik xususiyatlarini va mehnatga munosabatlarini 

o‘rganish (anketa); 

➢ maqsadga erishish yo‘llari va vositalari variantlarini ishlab chiqish;  

➢ jamoada maqsadga erishish uchun xodimlarda shaxsiy maqsadlarni, mehnatga 

to‘g‘ri munosabatda bo‘lishni shakllantiruvchi ta’sir ko‘rsatish metodlarini tanlash; 

➢ xodimlarning ayrim guruxlari bo‘yicha ular uchun ahamiyatga ega bo‘lgan mavjud 

moddiy va ma’naviy ne’matlarni hisobga olib ularni rag‘batlantirish metodlarini ishlab 

chiqish yoki mavjudlariga tuzatish va qo‘shimchalar kiritish. 

Tizimli yondashuv nuqtai nazaridan mehmonxona xizmatlari sifati va samaradorligini 

boshqarish mexanizmini boshqarish metodlari, funksiyalari, instrumentlari, shuningdek 

ularni amalga oshirishni ta’minlaydigan komponentlarning o‘zaro ta’siri majmui sifatida 

ko‘rib chiqish mumkin. 

1-jadval  

Mehmonxona xizmatlari biznesi sifati va samaradorligini tashkiliy-iqtisodiy 

boshqarish mexanizmlari xususiyatlari. 

Mexmonxona xizmatlari sifati va samaradorligini tashkiliy – iqtisodiy boshqarish 

mexanizmlari 

Boshqarish ob’ekti: 

mexmonxonalar,ularning 

turi va klassifikatsiyasi 

Boshqarish salohiyati, 

tizimi, metodlari, 

instrumentlari 

Boshqarish sub’ekti: turi va 

klassifikatsiyasi 

Mexmonxona maxsuloti 

va 

xizmatlari sifati, 

qo‘shimcha xizmatlar sifati 

Mexmonxona maxsulotlari 

va xizmatlari, qo‘shimcha 

xizmatlar 

Mexmonxonalarni 

boshqarishning tashkiliy 

tuzilmasi: 

Mexmonxonalar 

menedjerlari 



European science international conference: 

STUDYING THE PROGRESS OF SCIENCE AND ITS SHORTCOMINGS 

 

195 
 

Ob’ekt xolati tahlili, 

tegishli qaror qabul qilish, 

qarorni bajarishni 

ta’minlash va nazorat 

qilish, natijalarni baholash 

 

Mexmonxonalar faoliyatini 

kompleks baxolash va 

imkoniyatlarini aniqlash 

Ob’ekt holati to‘g‘risida 

axborot yetkazib berish, 

boshqarish 

ob’ektiga ta’sir ko‘rsatish 

bo‘yicha qarorni amaliyotga 

joriy etish 

Moddiy – texnika bazasi, 

xizmat ko‘rsatish 

texnologiyalari, xodimlar, 

ma’lumot – axborot bazasi 

 

Resurslar turi va salohiyati, 

sifati 

 

Mexmonxonalar salohiyati 

va sifati 

Mexmonxona 

operatsiyalarini amalga 

oshirishni moliyaviy 

ta’minlash manbalari 

Moliyaviy – iqtisodiy 

salohiyat: moliyalashtirish 

manbalari, budjet, soliq 

siyosati, xavf – xatarlar 

sug‘urtasi 

Boshqarishning tarmoq va 

bo‘limlari faoliyatini 

moliyaviy ta’minlash 

manbalari 

1-jadvalda mehmonxona xizmati sifati va samaradorligini tashkiliy - iqtisodiy 

boshqarish mexanizmlarining g‘oyat murakkab tuzilmasi ko‘rsatilgan bo‘lib, uning 

markaziy qismida boshqarish salohiyati, tizimi, metodlari, instrumentlari ko‘rsatkichlari, 

chap tomonda boshqarish ob’ekti – mehmonxonalar, ularning turi va klassifikatsiyasi, 

o‘ng tomonda boshqarish sub’ekti va ularning turi va klassifikatsiyasi xususiyatlari,  

rasmning ostki markaziy qismida yakuniy natijalarni boshqarish faoliyatining 

natijadorligi va samaradorligi ko‘rsatkichlari berilgan. 

XULOSA VA MUNOZARA 

Mehmonxona biznesi sifati va samaradorligini boshqarish tizimi mexanizmlari g‘oyat 

murakkab tuzilmaga ega bo‘lib, ular boshqarish mehnatining tartibi, texnologiyalari, 

metodlari va ta’sir vositalari majmuasidan tarkib topgan bo‘lib, amaliyotda ulardan 

mavjud holatni ob’ektiv baholashda foydalanish muhim ahamiyatga ega bo‘ladi.  

